
Монгол Улсын Их Хурлын 2017 оны намрын ээлжит чуулганы Төрийн 

байгуулалтын байнгын хорооны 11 дүгээр сарын 30-ны  

өдөр /Пүрэв гараг/-ийн хуралдааны 

гар тэмдэглэл

Төрийн байгуулалтын байнгын хорооны дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 12 гишүүн ирж, 63.1 хувийн ирцтэйгээр хуралдаан 15 цаг 08 минутад Төрийн ордны “Их Эзэн Чингис хаан” танхимд эхлэв. 

Чөлөөтэй: Ж.Батзандан, Б.Наранхүү, Д.Хаянхярваа, Д.Сумъяабазар М.Энхболд, Д.Эрдэнэбат, Ж.Эрдэнэбат;


Нэг. Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай болон холбогдох бусад хуулийн төсөл /Засгийн газар 2016.12.28-ны өдөр өргөн мэдүүлсэн, эцсийн хэлэлцүүлэг/

Хуралдаанд Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Э.Баярмаа, референт О.Нарантуяа нар байлцав. 

Улсын Их Хурлын итгэмжлэгдсэн төлөөлөгчөөр томилогдсон Улсын Их Хурлын гишүүн Д.Лүндээжанцан Үндсэн хуулийн цэцийн дүгнэлттэй холбоотой танилцуулга хийв.


Танилцуулгатай холбогдуулан Улсын Их Хурлын гишүүн Л.Оюун-Эрдэнийн тавьсан асуултад Улсын Их Хурлын итгэмжлэгдсэн төлөөлөгч, Улсын Их Хурлын гишүүн Д.Лүндээжанцан хариулж, тайлбар хийв. 

Төрийн албаны тухай хуульд нэмэлт оруулах тухай хуулийн төслийн талаархи зарчмын зөрүүтэй саналын томьёололоор санал хураалт явуулав.


Д.Лүндээжанцан:  -Улсын Их Хурлын гишүүн Д.Тогтохсүрэнгийн гаргасан, Төслийн 1 дүгээр зүйлийн “15.1.8 дахь заалт нь” гэснийг “15.1.8-д аймаг, нийслэл, сум, дүүргийн иргэдийн Төлөөлөгчдийн Хурлын төлөөлөгчөөр сонгогдохыг хориглосон нь” гэж өөрчлөх гэсэн томьёоллоор санал хураалт явуулъя. 
Зөвшөөрсөн:

 8

Татгалзсан:


 3

Бүгд:



11
72.7 хувийн саналаар дэмжигдлээ.
2.Улсын Их Хурлын гишүүн Д.Тогтохсүрэнгийн гаргасан, Төслийн 2 дугаар зүйлийг доор дурдсанаар өөрчлөн найруулах:


“2 дугаар зүйл.Энэ хуулийг Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай хууль хүчин төгөлдөр болсон өдрөөс эхлэн дагаж мөрдөнө.” гэсэн томьёоллоор санал хураалт явуулъя. 
Зөвшөөрсөн:

 9


Татгалзсан:


 2


Бүгд:



11
81.8 хувийн саналаар дэмжигдлээ.
Монгол улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай хуулийн төслийн талаархи зарчмын зөрүүтэй саналын томьёололоор санал хураалт явуулав.


Д.Лүндээжанцан: - 1.Улсын Их Хурлын гишүүн Ж.Мөнхбатын гаргасан,  Төслийн 1 дүгээр зүйлийн 10.5 дахь хэсгийн “Энэ хуулийн 10.6-д зааснаас бусад тохиолдолд” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн: 
 7

Татгалзсан:

 4

Бүгд:


11
63.6 хувийн саналаар дэмжигдлээ. 

2.Улсын Их Хурлын гишүүн Д.Тогтохсүрэнгийн гаргасан, Төрийн албаны тухай хуульд нэмэлт оруулах тухай хуулийн төслийн 2 дугаар зүйл. 
Төслийн 2 дугаар зүйлийг доор дурдсанаар өөрчлөн найруулах:


“2 дугаар зүйл.Энэ хуулийг Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай хууль хүчин төгөлдөр болсон өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн: 
 9

Татгалзсан:

 2

Бүгд:


11
81.8 хувийн саналаар дэмжигдлээ. 

2.Улсын Их Хурлын гишүүн Д.Тогтохсүрэнгийн гаргасан, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 10.5-ын үргэлжлэл болгож “Төрийн захиргааны албан хаагч нь иргэдийн Төлөөлөгчдийн Хурлын Тэргүүлэгчдийн бүрэлдэхүүнд орохыг хориглоно.” гэсэн 2 дахь өгүүлбэр нэмэх гэсэн саналыг дэмжье гэсэн санал хураалт явуулъя.

Зөвшөөрсөн: 
10

Татгалзсан:

 1


Бүгд:


11

90.9 хувийн саналаар дэмжигдлээ. 


5.Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай, мөн түүнийг дагаж өргөн мэдүүлсэн Төрийн албаны тухай хуульд нэмэлт оруулах тухай хуулийн төслүүдийг эцсийн хэлэлцүүлгт оруулж батлуулах нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн: 
 9

Татгалзсан:

 2

Бүгд:


11

81.8 хувийн саналаар дэмжигдлээ. 

Байнгын хорооноос гарах танилцуулгыг Улсын Их Хурлын гишүүн Д.Тогтохсүрэн Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 20 минут үргэлжилж, 19 гишүүнээс 12 гишүүн ирж, 63.1 хувийн ирцтэйгээр 15 цаг 28 минутад өндөрлөв.

 Тэмдэглэлтэй танилцсан:

 ТӨРИЙН БАЙГУУЛАЛТЫН БАЙНГЫН 

 ХОРООНЫ ДАРГА                                             Д.ЛҮНДЭЭЖАНЦАН

 Тэмдэглэл хөтөлсөн:

 ПРОТОКОЛЫН АЛБАНЫ 

 ШИНЖЭЭЧ





  П.МЯДАГМАА
УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ 
 ТӨРИЙН БАЙГУУЛАЛТЫН БАЙНГЫН ХОРООНЫ 11 ДҮГЭЭР САРЫН 30-НЫ 

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Лүндээжанцан:  - Байнгын хорооны гишүүдийнхээ өглөөний амар амгаланг айлтгая. Төрийн байгуулалтын байнгын хорооны гишүүдийн ирц бүрдсэн тул 2017 оны 11 дүгээр сарын 30-ны өдрийн хуралдааныг нээснийг мэдэгдье. Хэлэлцэх асуудлыг танилцуулъя. 

Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай болон холбогдох бусад хуулийн төсөл /Засгийн газар 2016.12.28-ны өдөр өргөн мэдүүлсэн, эцсийн хэлэлцүүлэг/.

Хэлэлцэх асуудалтай холбогдуулан өөр саналтай гишүүд байна уу. Байхгүй байна. Хэлэлцэх асуудал дээр өөр саналтай гишүүд алга байна. 

Хэлэлцэх асуудалдаа оръё. 

Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай болон холбогдох бусад хуулийн төслий эцсийн хэлэлцүүлгийг явуулъя. 


Хуулийн төслийг эцсийн хэлэлцүүлэгт бэлтгэсэн тухай танилцуулгыг товчхон танилцуулга хийе. Энд бол нэгдүгээр хэлэлцүүлгийн явцад Төрийн албаны тухай хуульд нэмэлт оруулах асуудлаар Засаг, захргаа нутаг дэвсгэрийн нэгж түүний Төрийн албаны тухай хуулийн 15.1.8 дахь заалт нь Монгол Улсын Засаг засаг, захиргаа нутаг дэвсгэрийн нэгж түүний удирдлагын тухай хуулийн 10.5-д заасны дагуу төрийн захиргааны албан хаагчаар ажиллах аймаг нийслэл сум, дүүргийн иргэдийн төлөөлөгчдийн хурлын төлөөлөгчид хамаарахгүй гэсэн заалт дээр Мөнхбаатар гишүүн санал гаргаж хийдлийг арилгах тухай асуудал оруулсан. Үүний дагуу зөвхөн энэ Засаг захиргаа нутаг дэвсгэрийн нэгжийн удирдлагын хуулинд заасан төрийн захиргаан албан хаагчаар ажиллаж байгаа хүмүүст л нээсэн. Тэр хэсгийг тодруулж өгөх заалтыг бол оруулахаар бэлтгэсэн байгаа. Ингээд хүчин төгөлдөр болох хугацааны хувьд бол Засаг захиргаа нутаг дэвсгэрийн нэгжийн хуулийг нэмэлт бол ердийн журмаар явагдана. Төрийн албаны хуулийн нэмэлт нь бол үүнийгээ хүчин төгөлдөр болгохоор дагаж хүчин төгөлдөр болгохоор ийм саналуудыг бол оруулсан байна. 

Ингээд Улсын Их Хурлын даргаас энэ асуудлуудаар нэмэлт гүйцээж боловсруулаад эцсийн хэлэлцүүлэг дээр ярьж орж ирэх чиглэл өгсний дагуу санал хураалгах гэж байна.

Нөгөө санал нь хэний санал билээ. Саналууд ирүүлэх ёстой. Бичиж санал ирүүлэх ёстой. Ингээ өөр санал гаргах гишүүн байна уу. Алга байна. 


Бичгээр саналуудаа ирүүлсэн байна. Энэ хуулийг батлах шаардлагын асуудлыг бол манай Ж.Мөнхбат дарга, Д.Тогтохсүрэн гишүүн нар бол хариулна. 

Д.Тогтохсүрэн гишүүн товч хариулах уу? С.Бямбацогт гишүүний асуултад. 

Д.Тогтохсүрэн: -Тэгэхээр би өглөө нэгдсэн хуралдаан дээр тайлбарласан. Энэ хуулинд өөрчлөлт оруулах бүрэн шаардлага байгаа гэж. Нэг дэх шаардлага нь бол орон нутгийн иргэдийн хурлын чадавхыг сайжруулах шаардлага байгаа юм, амьдрал дээр. 
Өнөөдөр сумын иргэдийн хурал ямар байгаа билээ гээд ярихаар тэр утгаар нь энэ хуулийг нэгдүгээрт нь Засгийн газар санаачилсан гэж бодож байгаа юм. 

Хоёрдугаарт нь бол Засаг даргын цаашид иргэдийн төлөө ажилладаг ажиллагааг нэмэгдүүлэх зөвхөн төлөөлөгчидтэй ажиллах ажиллагааг байхгүй болгох үүднээс энэ хуулийг орж ирсэн гэж бодож байгаа юм. 

Гурав дахь нь бол бид чинь иргэдийн хуралдаа хамгийн л чадавхтай сайн боловсон хүчнээ дэвшүүлдэг. Тэр нь гараад ажилгүй байдаг ийм л гурван харилцааг зохицуулах гэж оролдож байгаа учраас энэ хуулийг Засгийн газар санаачилж оруулж ирсэн гэж бодож байгаа юм. 

Энэ гурван шаардлагын үүднээс өнөөдөр бодит амьдрал дээр үүссэн нөхцөл байдлаа бодолцож үзэж энэ хуулийг дэмжиж явж байгаа юм. 

Д.Лүндээжанцан:  -Ингээд хариулт авлаа. Санал хураалгая. Эхлээд бол Их Хурлын даргаас чиглэл өгсний дагуу гүйцээж боловсруулахаар чиглэл өгсний дагуу санал байна. 
Д.Тогтохсүрэн гишүүний гаргасан санал байна. Төрийн албаны тухай хуульд нэмэлт оруулах тухай хуулийн төслийн нэгдүгээр зүйл. Төслийн нэгдүгээр зүйлийн тайлбарын 15.1.8 дахь заалт нь гэснийг 15.1.8-д аймаг, нийслэл, сум, дүүргийн иргэдийн төлөөлөгчдийн хурлын төлөөлөгчөөр сонгогдохыг хориглосон нь гэж өөрчлөх тийм байх аа. Энэ нэмээд уншихаар бол энэ хэсэг нь бол хамаарахгүй бусад аж ахуйн бизнесийн үйл ажиллагаа явуулах бусад ажил хийх нь бол хориглосон заалт нь бол хэвээр үлдэж байгаа. Энэ саналыг дэмжье гэсэн томьёоллоор санал хураалт явуулъя. 
Санал хураалтад 11 гишүүн оролцож, 8 гишүүн зөвшөөрч, олонхийн саналаар 72.7 хувийн саналаар энэ санал дэмжигдэж байна. 
Дараагийн санал байна. Ж.Мөнхбат гишүүний гаргасан санал байна. Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай хуулийн төслийн 1 дүгээр зүйл. 
1. Төслийн 1 дүгээр зүйлийн 10.5 дахь хэсгийн “Энэ хуулийн 10.6-д зааснаас бусад тохиолдолд” гэснийг хасах. Санал байна. Энэ саналыг дэмжье гэсэн томьёоллоор санал хураалт явуулъя. Санал хураалт. 11 гишүүн оролцож, 7 гишүүн дэмжиж, 63.6 хувийн саналаар санал дэмжигдлээ. Би ногоон дээр дарахыг энэ дээр дарсан байна. 

Дараагийн санал. Төрийн албаны тухай хуульд нэмэлт оруулах тухай хуулийн төслийн 2 дугаар зүйл. 
Төслийн 2 дугаар зүйлийг доор дурдсанаар өөрчлөн найруулах:

“2 дугаар зүйл.Энэ хуулийг Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай хууль хүчин төгөлдөр болсон өдрөөс эхлэн дагаж мөрдөнө.” Энэ саналаар санал хураалт явуулъя.  
Яах вэ Засаг захиргаа, нутаг дэвсгэрийн нэгжийн хууль нь ердийн журмаар хүчин төгөлдөр болохоор энэ дагаад. 11 гишүүн санал хураалтад оролцож, 9 гишүүн зөвшөөрч, 2 гишүүн татгалзаж, 81.8 хувийн саналаар уг санал дэмжигдлээ. 

Дараа нь Д.Тогтохсүрэн гишүүний гаргасан санал байна. Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуулийн 10.5-ын үргэлжлэл болгож “Төрийн захиргааны албан хаагч нь иргэдийн Төлөөлөгчдийн Хурлын Тэргүүлэгчдийн бүрэлдэхүүнд орохыг хориглоно.” гэсэн 2 дахь өгүүлбэр нэмэх. Энэ бол одоо үндэслэлийн хувьд бол хэлтэс албадын дарга юм уу төрийн албан хаагчид нь тэргүүлэгч болоод хурлын үйл ажиллагааны эрх мэдэлд нөлөөлөх нөлөөлөл ихэсдэг, шүүмжлэл их гарсан учраас энэ асуудал нэг, хоёрдугаарт орж байна. 

Хоёр дугаарт нь энийг нээж өгч байгаа учраас нэмэлт, өөрчлөлтөд орж ирээгүй боловч ургаж гарч байгаа учраас бол энэ асуудлыг бол хэлэлцүүлэх боломжтой гэж ингэж үзсэн. Тэгээд энэ асуудлаар санал хураалт явуулъя.  11 гишүүн оролцож, 10 гишүүн дэмжиж, 90.9 хувийн саналаар дэмжигдлээ. 

Ингээд эцсийн хэлэлцүүлэгт оруулъя гэдгээр санал хураадаг билүү?

Энэ Засаг, захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай мөн түүнийг дагалдаж Төрийн албаны тухай хуульд нэмэлт оруулах тухай хуулийн төслүүдийг эцсийн хэлэлцүүлэгт оруулж батлуулах нь зүйтэй гэсэн саналаар санал хураалт явуулъя. 11 гишүүн оролцож, 9 гишүүн дэмжиж, 81.8 хувийн саналаар санал дэмжигдлээ. 

Илтгэгчийг томилъё. Д.Тогтохсүрэн даргыг илтгэгчээр томилж байна. Давс хийвэл уустал. 
Ер нь бол саяын тэргүүлэгчийн санал бол нэмэлт юунд орж ирээгүй боловч энийг зөвшөөрч байгаа тохиолдолд гарцаагүй ургаж нөгөө логикоороо орж байгаа учраас цоо шинэ нэмэлт өөрчлөлтийг шаардахгүй логикоороо одоо ингээд логик тайлбарын үүднээс ороод явж байгаа гэдгийг хэлье. 
Хоёрдугаарт бол манай Төрийн байгуулалтын байнгын хороо энэ парламент ёсыг төгөлдөржүүлэх чиглэлээр бас бидэнд хийх ажил байна. Ялангуяа одоо ажлын албатайгаа ярьсан. Тамгын газартай ярих хэрэгтэй. Эхлээд одоо энэ манай Төрийн байгуулалтын байнгын хороо бол төрийн институциудын асуудлыг хариуцдаг учраас өөрөөсөө эхэлж боловсронгуй болгох асуудал бол яригдана. Үндсэн хуулийн нэмэлт өөрчлөлтийн асуудал бол одоо яг яригдаж байна. 320 мянган саналыг нэгтгэх ажил бол нүсэр хүнд ажил байдаг. Үүнийг манай Тамгын газар одоо ажиллаж үндсэндээ шувтрах шатандаа орж байна. 

40 мянган санал үндсэн хуультай холбогдолгүй шууд холбоогүй 40 мянган санал ирсэн. Энэ бүрийг одоо дуусгах шатандаа орж байна. Бүх яам агентлагууд руу орон нутаг руу энэ саналуудыг явуулна. Үүний дараагаар бол ингээд гарсан саналуудаа үндэслээд 12 сарын 11-нд бол эрдэм шинжилгээний хурлыг бол зохион байгуулахаар бэлтгэж байна. Үүний дараагаар намуудын зөвшилцлийн үндсэн дээр үндсэн хуулийн нэмэлт, өөрчлөлтийн төслийг өргөн барих ажил дээр Төрийн байгуулалтын хороо голд нь Төрийн байгуулалтын байнгын хорооны гишүүд манлайлж хууль санаачлагчаар оролцох асуудал яригдана. 

Хоёрдугаарт нь бол дэгтэй холбоотой Их Хурлын хууль, Дэгийн хуультай холбоотой асуудлуудаа бас эргэж харах шаардлага гарлаа. Энэ 27 жилийн хугацаанд би 2 удаа гурван удаа энэ Их Хурлын хууль, дэгтэй холбоотой асуудлаар оролцсон. Гэхдээ амьдрал шаардлагаас бол манай энэ дэг явж ирсэн энэ хууль хэлэлцдэг процедур энэ бүхэн бол бас их хоцорсон байна. Тийм учраас бол бид бүхэн дэгийн хуулийн асуудлаар эхлээд лавлагаа мэдээлэл гаргах асуудал дээр манай Төрийн байгуулалтын байнгын хороо анхаарч одоо ажиллана. Ажлын хэсэг гаргана. 
Эхлээд бол төр 2-3 улсын нэг бүрчлэн орчуул. Тэгэхгүй бол тэнд тийм байдаг юм билээ. Энд ийм юм байдаг юм билээ гээд газар газраас нэг нэг санааг нь аваад сүүлдээ нөгөөдөх чинь холилдоод аль ч үгүй болдог юм байна. Ийм учраас бол одоо яг гадаад орнуудын өндөр хөгжсөн энэ орнууд парламентын засаглал, парламентын үйл ажиллагааг яаж одоо явж гацаагүй бөгөөд чанартай ард түмний төлөөллийг хэрэгжүүлж байгаа энэ байгууллага яаж хууль тогтоох байгууллага зүгширч ирсэн юм бэ гэдгийг бол бид бүхэн тэр дэгээс харж болно. 

Английн парламент бол дэгээ боловсронгуй болгохын төлөө 250 жил зарцуулсан, 300-аад жил зарцуулсан. Тэгэхээр бол маш хүнд байдаг юм байна. Эхлээд тэр спикерийг бол одоо намаас салгах ажлыг хүртэл хийх гээд тэгээд гэх мэтчилэнгээр ингээд тэр нөгөө хэн билээ бентам гээд парламент ёсыг төгөлдөржүүлэх энэ хууль тогтоох техник ажиллагаа процедурыг боловсронгуй болгоход их гол үүрэг гүйцэтгэсэн энэ хүний эдээ гэхэд л бүтэн 70, 80 жилээр хориглогдож байсан түүхтэй. Энэ мэтчилэнгээр их олон бэрхшээл саадыг давж өнөөгийн парламент ёс төлөвшжээ. 

Тэгэхээр бидэнд бас нэг давуу тал байна. Тэр бүрийг ингээд зовлонг туулсан энэ хүмүүсийн тунгаагдаж ирсэн энэ туршлагуудыг бид одоо нэг бүрчилж үзээд аль нь манай улсад илүү тохиромжтой юм бэ. Суралцах юм юу байна вэ. Энэ явж ирсэн 27 жилийнхээ энэ процедур дэгийг цааш нь яаж уламжилж үргэлжлүүлэх вэ? Юуг нь засах вэ гэдэг ийм боломж гарч байна. Ингээд бид лавлагаа мэдээллийг бол захиалгаар судалгаа хийлгээд ингэсний дараагаар бол манай гишүүд Төрийн байгуулалтын байнгын хорооны гишүүд ажлын хэсэг гараад энэ дээр бүр сайн ажиллана. Гишүүд манай О.Баасанхүү гишүүнээс авхуулаад Л.Оюун-Эрдэнэ гишүүн энэ дэг ээд бол С.Бямбацогт энэ тэр бол энийг барьж аваад бүр ингээд бид энэ хугацаандаа дараагийнхаа парламентад бол олигтойхон дэг хүлээлгэж өгөх шаардлагатай байна гэж. 
Хоёр дахь асуудал бол энэ өнөөдөр парламентат ёс эрх зүйт төр хүний эрх үүнтэй холбоотой суурь сургалт өөр боловсролыг Үндсэн хуулийн боловсролыг бол хүүхдээс бүр 1, 2 дугаар ангийн хүүхдээс өгсүүлээд үе шаттайгаар маш хялбаршуулсан ингээд Монгол Улсын иргэн 16 нас хүрээд иргэний андгай өргөөд иргэнийхээ үнэмлэхийг авахад дараа нь 18 настай сонгуульд санал өгөхөд энэ хүмүүсийнхээ тэр Үндсэн хуулийн боловсрол парламент ёсоо ойлгодог бүх хүмүүсийг ийм болгоход бас хувь нэмрээ оруулах шаардлагатай байна. Ийм учраас хичээлийн төлөвлөгөө, ер нь заавал хүнд байх албагүй шүү дээ. Олон цагийг эзлэх албагүй. 
Ийм учраас хөтөлбөр төлөвлөгөө одоо энэ бүрийг нарийн боловсруулах чиглэлээр манай Төрийн байгуулалтын байнгын хороо энэ дээр бас одоо Нийгмийн бодлогын хороотойгоо тэгээд Боловсрол, шинжлэх ухааны яамтайгаа хамтарч ажиллах чиглэлээр бас одоо тодорхой судалгаа хийгдэх тодорхой зүйлийг бэлтгэж гаргаад энэ хоёр чиглэлд бол ахиц гаргах ёстой байна. Тэгж байж бид сууриа янзалж авахгүй бол болдоггүй юм байна. Ийм учраас бидэн дээр сонгуулийн хууль өргөн баригдсан байж байна. Дээр нь улс төрийн намын хууль, улс төрийн намын санхүүжилтийн хууль. Тэгээд энэ дэгийн хуулиуд, тэгээд Засаг захиргаа нутаг дэвсгэрийн нэгжийн шинэчилсэн найруулга орж ирнэ. Энэ бүгдийг бид бүхэн бэлдэх шаардлагатай байгаа юм.
Ийм учраас ирэх жилийн төлөвлөгөөнд юу юу оруулах вэ гэдгээ бас манай гишүүд бүр саналаа бүтээлч тодорхой зүйлүүдийг л ирэх жилийг бол ийм нэг бодлогоо зөв гаргах жил болгоё гэж бодож байгаа юм. Ийм мэдээллийг бол урьдчилсан байдлаар өгье. 

Ерөнхий боловсролын сургуулиудад хүүхэд байхаас нь эхлээд Монгол чинь парламентын засаглалтай улс юм гэдгийг зөв сурталчлах хэрэгтэй. 

Тэгвэл парламентын засгаа байгуулахад 18 нас хүрээд иргэдийн оролцоо бол шал өөр болоод үе нэг жил 50-60 мянган хүүхэд сургууль төгсөнө шүү дээ. Төгсөж байгаа бүр тэгээд 5 жилийн дараа гэхэд 300 мянган сонгогч нэгдсэн байна. 

Тэгээд их дээд сургуулиудаар сурч байгаатайгаа нийлээд сая сонгогч нь бол боловсролын юутай. өмнөх нь бол амьдралын туршлагаараа бас суралцсан байна гээд. Чиглэсэн зорилготой ажиллагаанууд хэрэгтэй байгаа биш энэ асуудлыг ярьж байгаа юм. 
Ингээд өнөөдрийн Байнгын хорооны хуралдааныг дуусгая. Саналуудаа 12 сарын 15-ны дотор болж өгвөл эрүүлбэл сайн байна. Тэгээд яах вэ ирэх жилийн төлөвлөгөөгөө бид нар нэлээд сайн нарийн гаргая. өмнө талд нь бол бид та бүхний гар дээр судалгаануудыг өгье. 

Тэр чинь яг дэд гэдэг дотроо л бүх юм орчхож. Тэрийг маш нарийн гаргаг. 

